REZIME RADA

U magistarskom radu problematika stanja niskonaponske zaštite izložena je kroz tematske cjeline koje skupa čine jedinstvenu logičnu strukturu. U uvodnom dijelu su definirani osnovni pojmovi, stanje prenaponske zaštite i posljedice šteta uzrokovanih pojavom prenapona. Definirani su i mogući uzroci nastanka prenapona.

U drugom dijelu je objašnjena pojava groma i karakteristične veličine koje ga opisuju. Izložen je postupak analize rizika i određivanje nivoa zaštite gromobranske instalacije. Objašnjen je koncept unitarnje i vanjske zaštite.

U trećem dijelu su tretirani sami uređaji prenaponske zaštite, te izloženi tipovi i tehnološke komponente. Objašnjene su karakteristične veličine i tehnički podaci koji određuju mjesto primjene.

U četvrtom dijelu prezentirani su principi prenaponske zaštite u niskonaponskoj instalaciji za objekte općeg tipa.

U petom dijelu prezentirane su osnove rada sa softverskim alatom za analizu elektromagnetnih prelaznih pojava EMTP – ATP. Dati su primjeri modeliranja pojedinih komponenti, kao što su: niskonaponska mreža, priključak objekta, uređaj prenaponske zaštite, udarni strujni talas groma.

U šestom dijelu je kreiran realan model koji se sastoji iz dijela niskonaponske mreže i priključka objekta, te su na njemu provedene simulacije udara groma . Simulacije su provedene uz promjenu karakterističnih parametara (amplituda, udaljenost) i u varijantama: priključak bez zaštite, zaštita u II i zaštita u I+II stepenu.

Na kraju su na temelju tih rezultata izvedeni odgovarajući zaključci sa aspekta sigurnosti zaštićenog objekta.

Ključne riječi: niskonaponska instalacija, uređaj prenaponske zaštite, odvodnik struje munje, zaštitne zone, koordinacija uređaja prenaponske zaštite, sistem zaštite od munje, EMTP-ATP simulacija.

